
Mätaio 5/13-16 
Matthieu 5/13-16 
Punafara : Täpati, Dimanche 05/02/2023 
Òrometua, Pasteur Tihiri Lucas 
 

I mua i te hiòhipa o te ture ! 
Devant le miroir de la loi ! 

 
Ia ora na roa tätou päatoà i te Aroha o te Fatu ! 
Salutation dans l’Amour du Seigneur à toutes et 

à tous ! 
 
Ei haamanaòraa, ua paò roa ta tätou nei taiòraa i te 

faanahoraa a te ture i nä te haereà faaroo ! 
Rappelons-le, notre texte est profondément ancré 

dans le processus de la loi au regard du 
cheminement spirituel ! 

(Mätaio, Matthieu 5/1-20 : 
 http://tautooraa.eklablog.com) 
 
I mua i te hiòhipa o te ture, e ìte te Pipi ia na 
—mai te miti mäàro ! 
—mai te òire ramarama òre i nià i te mouà ! 
Devant le miroir de la loi, le Disciple se 

découvre 
—sel devenu fade ! 
—ville sans lumière sur la montagne ! 
 



 2 

Faa-«teitei» noa atu ä te Pipi ia na iho, aore roa rä a 
ana e «taitai» e riro faahou ma ai o ia mai te miti. Aore a 
te ture e taitai no te tämiti faahou ia na. 

Le Disciple aura beau se glorifier lui-même, mais 
il n’aura plus rien pour le saler à nouveau. La loi 
n’a pas de quoi pour le saler. 

 
Türamarama noa atu ä te Pipi ia na iho, aore roa rä a 

ana e rama no te tiàrama ia na. Eita te ture e ramarama 
mai ia na. 

Le Disciple tentera toujours de s’éclairer lui-
même, mais il n’aura plus rien pour l’illuminer. La 
loi ne peut lui procurer de lumière. 

 
I ô nei, aita atu ta te ture, maoti rä o te faatupuraa ia i 

te höpäòre i roto i te âau o te Pipi ; te höpäòre, no te mea 
eita roa atu o ia e riro faahou mai mai te miti, mai te 
märamarama o te rämepa àma ra. 

Ici, la loi suscite le désespoir dans le cœur du 
Disciple ; le désespoir, parce qu’il ne pourra plus 
devenir à nouveau sel, lumière de la lampe allumée. 

(Mätaio, Matthieu 25/1-13) 
 
E arataì te höpäòre i te Pipi mäàro e rumaruma i te 

Tatauro o te Tamaiti a te Atua. Te èà anaè ia no te 
Faaoraraa ! 

Le désespoir conduit le Disciple fade et 
ténébreux à la Croix du Fils de Dieu. Seul chemin 
du Salut ! 

Eita te mau parau peeraa äteate e töàvaàva, e äteate e 
àvaàva rahi roa atu o tei amohia e te Pipi e faaora ia na i 
mua i te Atua. 

Les factures clairement salées, voire très 
clairement et très salées payées par le Disciple le 
ne sauvent pas devant Dieu. 

 
E aha ia te auraa ? Teie ia, oia hoì e ora âpipiti te 

Pipi i to na nä iho e piti : te iho taata hara ia au i te ture, 
e te iho taata hara faaorahia e te Èvaneria. 

Qu’est-ce à dire ? Tout simplement ceci, le 
Disciple assume ses deux identités : l’identité du 
pécheur selon la loi, et l’identité du pécheur sauvé 
par l’Évangile. 

 
Nä to tätou nei haereà, e faahohonu faahou atu ä 

tätou i teie nei parau papa o te oraraa faaroo èvaneria, e 
parau papa atoà hoì nä te aotahi o te taataraa. Inaha, e 
mea faufaa ia tätara-mäite-hia te parau no te ture o tei 
tuatäpapahia mai na e tätou i te mau taime i maìri aè nei, 
e o tei tano ia hiò-faahou-hia mä te rötahi, ia au i te 
Èvaneria, no te Niuraa e te Haereà Moà o te taata 
faaroo ! 

En chemin, nous approfondirons encore cette 
thématique qui est à la base de la foi évangélique, 
mais aussi à la base universelle de l’humanité. Car 
le rapport à la loi mérite des développements déjà 
abordés ces derniers temps, mais qu’il nous 
importera de reprendre tranquillement en vue, selon 

l’Évangile, de l’Édification et de la Sanctification 
des fidèles ! 

 
No teie nei taime, mai haamanaò anaè e, te ture, nä 

te pae o te parauatua, o te hoê ia parau e taò mai ra i to 
tätou iho taata hara i mua i te Atua, e,  a tirä noa atu rä, 
na te Èvaneria anaè e parau faaora ia tätou ! 

Pour le moment, rappelons que la loi, au niveau 
théologique, est une parole qui nous déclare 
pécheurs devant Dieu, et que malgré tout, seul 
l’Évangile est une parole qui nous sauve ! 

 
E inaha, e tià roa i te Värua o te Fatu i te rave i te 

tahi parau ture no te rahu ia na ei Èvaneria, ei Parau Âpï 
Òaòa no te Faaoraraa nä roto i te Faaroo Anaè : 

« Oia atoà to òutou märamarama, ia ànaàna ia i mua 
i te aro o te taata nei, ia hiò rätou i ta òutou òhipa maitaì, 
e ia haamaitaì i to òutou Metua i te ao ra. » (ìr.16) 

Te häû ra te parau o te « miti » e te « märamarama » 
i roto i te Mätaio 28/18-20 ! 

 
Car, il arrive à l’Esprit du Seigneur de saisir un texte 

qui fonctionne comme loi pour le créer comme 
Évangile, comme Bonne Nouvelle du Salut par la Foi 
Seule : 

« Que votre lumière brille ainsi devant les gens, afin 
qu’ils voient vos belles œuvres et glorifient votre Père 
qui est dans les cieux. » (v.16) 

Sel et lumière sourdinent en Matthieu 28/18-20 ! 

I te Fatu ä tätou mä ta na Parauamaitaì, 

Haamaitaìraa ! 
Bénédiction du Seigneur à toutes et à tous ! 


